
 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                          Выпуск журнала № – 15   

Часть–4_ Февраль–2023                      
171 

2181-3187 

YUPQA DEVORLI IDISHLARNI TAYYORLASH TEXNOLOGIYASI 

 

Yo‘ldashev Shuxratbek Xabibullo o‘g‘li 

AndMI «TMJ» kafedrasi mudiri, t.f.f.d., (PhD) dotsent 

Abdurasulov Fazliddin Farhodjon oʻgʻli 

AndMI «TMJ» yoʻnalishi 4-kurs 322-19 guruh talabasi 

 

Annotatsiya: Maqolada bosim ostida ishlaydigan yupqa devorli idishlarni 

tayyorlash texnologiyasi toʻgʻrisidagi fikrlar bayon etilgan. 

Kalit so‘zlar: yupqa devorli idish, silindr, sfera, payvandlash. 

 

Kirish. Respublikamizning moddiy-texnika bazasini yaratish hamda xalq moddiy 

farovonligini yanada oshirish yangi resurslar manbaini izlab topishni talab etadi. Bu 

esa ijtimoiy ishlab chiqarishni rivojlantirish, jonli va moddiy koʻrinishdagi mehnatni 

tejash, kapital mablagʻIar va asosiy ishlab chiqarish fondlaridan unumli foydalanish 

masalalarini asosiy oʻringa qo ʻyadi. Muhandislar resurslardan ustalik bilan foydalana 

bilishi, xoʻjaIik faoliyatida yuz berayotgan oʻzgarishlami oʻz vaqtida hisobga olishi, 

ishlab chiqarish darajasini bozor ehtiyoji va talabi bilan bogʻlay olishi, xoʻjalik hisob-

kitoblarini puxtalashi, xalq xoʻjaligining barcha tarmoqlarida yangi texnika va 

texnologiyani jadallik bilan ishlab chiqarishga joriy eta bilishi kerak [1]. 

 Asosiy qism. Bosim ostida ishlaydigan idishlarni loyihalashda devorining qalinligi 

uning boshqa o‘lchamlariga nisbatan 20 barobardan ko‘proq kichik bo‘lsa, bunday 

konstruksiyalar yupqa devorli idishlar guruhiga kiritiladi. Tayyorlash texnologiyasi va 

payvand birikmalar shakliga ko‘ra devorlar qalinligi 7-10 mm oralig‘ida bo‘ladi (1-

rasm). Yupqa devorli idishlar silindr, sfera yoki tor shaklida tayyorlanadi [2]. 

 
1-rasm. Yupqa devorli idishlarning turlari 

 

Sfera shaklidagi idishlar massasi boshqa idishlarga nisbatan kam, lekin kerakli 

sig‘imga ega bo‘ladi, tor shaklidagi idishni ixcham qilib joylashtirish mumkin bo‘lsa, 

silindr shaklidagi idishni tayyorlash texnologiyasi sodda hisoblanadi. Payvand 

birikmalar bo‘ylama, halqali va aylana choklar bilan bajariladi. Yupqa devorli idishlar 

har xil turdagi transport qurilmalarini tarkibiy qismi hisoblanadi. Qo‘llaniladigan mate-

rial markasi, uning payvandlanuvchanligi, kuchlanishlar to‘planishiga sezgirligiga 

qarab ikki bir xil shakldagi konstruksiyani texnologiyaga mosligi har xil bo‘lishi 

mumkin [3,4,5,6,7,8,9,10,11,12,13,14,15]. 

Kam uglerodli po‘latlarga xos bo‘lgan yaxshi payvandlanuvchanlik va 

kuchlanishlar konsenrasiyasiga moyillikni pastligi har xil turdagi payvand birikmalarni 

ishlatishga imkon beradi. Shu sababdan bunday materiallardan foydalanishda asosiy 

e’tibor buyum tayyorlash texnologiyasini osonlashtirishga qaratiladi. Shunday 

konstruksiyalar sifatida yuk avtomobili tormoz ballonini keltirish mumkin. Bu tormoz 

balloni buyum texnologikligi asosiy vazifalardan hisoblanadigan yirik seriyali va ko‘p 

miqdorda ishlab chiqarish sharoitida tayyorlanadi. Bu ballon 20кп markali po‘latdan 

tayyorlangan obechayka va ikkita 2,5 mm qalinlikdagi 08кп markali po‘latdan 

shtamplangan tubdan tashkil topadi. 

 
2-rasm. Yupqa devorli idishlar: 

a-yuk avtomobili tormoz balloni, b-asetilen balloni; c-yuqori bosim balloni; d-

titan qotishmasidan tayyorlangan shar-ballon 

 

Ballon tubiga yoyli yoki relyef payvandlash bilan bobishkalar o‘rnatiladi. Tubni 

obechayka bilan ustma-ust biriktiriladi. Tubni obechaykaga pressovka qilish bilan 

yig‘ish ishlarini mexanizasiyalashni amalga oshirish mumkin. Tubni obechaykaga 

o‘rnatishda sentrovkani ta‘minlash maqsadida chetlari konus shaklida bukiladi. 

Asetilen balloni (2,b-rasm) kam legirlangan 15XСНД markali po‘latdan tayyorlanadi 

va bunda ustma-ust birikmalardan foydalanish mumkin emas. Ishchi choklar uchma-

uch birikma bilan bajariladi va podkladkalar qo‘llaniladi. Shu ballon uchun 

25XСНВФA markali po‘lat qo‘llanilganda (σ=1400MPa) podkladkalar ishlatish 

mumkin emas (2, c-rasm).  Idishlarni tayyorlashda to‘g‘ri chiziqli, halqali va aylana 

http://www.newjournal.org/

biriktirish choklari qo‘llaniladi. Shu sababdan turli xildagi moslama va qurilmalar 

ishlatiladi [16,17,18,19,20,21,22,23,24,25]. 

Xulosa 

1. Hozirgi kunda ishlab chiqarish korxonalarida tayyorlanib kelinayotgan yupqa 

devorli idishlar silindr, sfera yoki tor shaklida tayyorlanishi aniqlandi. 

2. Bosim ostida ishlaydigan idishlarni loyihalashda devorining qalinligi uning 

boshqa o‘lchamlariga nisbatan 20 barobardan ko‘proq kichik bo‘lsa, bunday 

konstruksiyalar yupqa devorli idishlar guruhiga kiritilishi aniqlandi. 

